
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

রাতের পাখী



কুহু-কুহু ডাকের সুরে কোকিলা

বক্-বকম্ ডাকের সুরে কপোতী

ন্যাকামিতে ভরা বেশ্যার বেদনা।


পথের-পাথর ছুঁড়ে মাথায় আঘাত

নরম ঘাসের বুকে আনা-গোনা

হেমলক পানে যদি করো কামনা!


মোনালিসা! মোনালিসা সুরে-সুরে—

ডাক দিয়ে যায় ধূ-ধূ অজানা প্রান্তরে

বেহালা টেনে বেড় ক'রে করো সাধনা!


দুটি আত্মা প্রেম-প্রীতি-শ্রদ্ধায়

রূপ দেখাবে তার পাতায়-পাতায়

যেন পরের সোয়ামী টেনো না?


ঘুম ভাঙা নিশীথ-সূর্য ম'নে ক'রে

নিজেকে ভাবলেই সেতো হয় না

রাতের পাখী সেজে ক'রো যদি বায়না।


"নরম স্তনে স্পর্শ ক'রে সেতো সুখ হয় না

ধীরে-ধীরে আষ্টে-পিষ্টে জড়িয়ে

চুম্বনে মেতে, হ'য়ে ওঠো। রাতের ময়না।”


ঝুরু-ঝুরু ঝাউয়ের সারির ধারে

হাত ধরে ধীরে-ধীরে চলো দু'জনা

অমাবস্যা থাকবে না; ফুটে উঠবে জ্যোৎস্না

